
Tempoh tunggu
tunai haji 50

tahun di negara
ini: Jamil Khir

KUCHING: Menteri di Jabatan Perdana Menteri Datuk Seri
Jamil Khir Baharom berkata dari segi teknikal umat Islam di
negara ini yang mendaftar untu)<; menunaikan haji terpaksa
menunggu |0 tahun sebelum dapat berbuat demikian.

Beliau berkata ketika ini terdapat 1.2 juta daripada 8.2 juta
pendeposit Tabung Haji (TH) sedang menunggu giliran me­
nunaikan ibadat itu.

"Bagaimana tempoh waktu menunggu akan menganjak*
kurang daripada tempoh yang diberitahu ketika mendaftar atas
pelbagai faktor antaranya ada yang dipilih meninggal dunia atau
mengalami sakit berpanjangan," katanya dalam sidang media
selepas Majlis Pecah Tanah Kompleks Haji dan TH 'Hotel
Sarawak, kelmarin.

Majlis dilakukan oleh Ketua Menteri Tan Sri Abdul Taib
Mahmud. Turut hadir Pengarah Urusan Kumpul$i dan Ketua
Pegawai EksekuTif Tabung Haji Datuk Ismee Ismail.

Jamil Khir juga menegaskan kuota jemaah haji negara ini
tidak dibuat mengikut negeri bagi mengelakkan ^kesesakan'
yang mungkin berlaku di sesetengah negeri.

Mengenai kompleks dan hotel itu, Jamil Khir yakin kewu­
judan kemudahan ters^but akan melancarkan operas! haji di
Sarawak.

Terdahulu dalam ucapannya, Abdul Taib menyeru bakal haji
di negeri itu menggunakan sebaik mungkin kemudahan tersebut
apabila beroperasi kelak.

"Kepada jemaah haji ambil peluang ini untuk belajar sebaik
mungkin daripada Tabung Haji kerana nama Tabung Haji sangat
'besar' dan dihormati di seluruh dunia­;

"Saya masih ingat pada 1976 ketika kapal haji Malaysia^
terbakar, Perdana Menteri Kedua Tun Abdul Razak telah'
meminta saya untuk mencari kapal terbang bagi kemudahan
jemaah haji. Oleh kerana nama Tabung Haji sangat dihormali,
New Caledonia Airlines berusaha bersungguh­sungguh mem­
bantu kita termasuk membantu menyewa kapal terbang dari
syarikat lain," katanya. ­ Bernama

